
La Svizra ed il Portugal

DA GUIU SOBIELA-CAANITZ

M Il december 2015 vivevan 268067
Portugais en Svizra — la terza cuminan-
za estra, suenter il Talians ed ils Tu-
destgs. Tge savain nus da lur pajaise da
lur cultura? Il Portugal occupa la sisavla
partdala Peninsla iberica ed ¢ separa dala
Spagna cun in cunfin da 1214 km. Il
punct culminant dal Portugal continental
(89000 km?) cuntanscha 1991 m. en la
Serra dad Estrela, da manaivel da lez cun-
fin. I pajais cumpiglia plinavant dus
archipels amez I'Adantic, quel da Madei-
ra (801 km?) elas «Ilhas dos Agores» («Ins-
las dals Sprers», 2322 km?) cun in culm da
2350 m. Il reginam da Portugal devi dapi
il 12avel tschientaner, ma el¢ sa delibera
da la dominaziun castigliana (spagnola)
pir 1640 cun la revolta da duca Gion da
Braganca (1604-1656), proclama retg
Gion IV «o Restaurador. Il Portugal, sco

[na lingua internaziunala

dal rest la Svezia, ha fatg part davosna dal
Congress da Vienna 1815. Dapi 1910 ¢
ina republica. Il pajais dumbra passa 10
milliuns olmas. La regenza da primmini-
ster Anténio Costa (Partida socialista) «ha
conferma sia politica d’accoglientscha e
d’integraziun areguard requirents d’asil»
(1). A Miranda do Douro sper il cunfin
spagnol dovr’ins ina «lingua regiunala» uf-
fizialmain renconuschida.

Il politolog Yves Lacoste scriveva 1993:
«Il portugais ¢ ina da las linguas europei-
cas las pli derasadas en il mund — var 200
milliuns umans en la Brasilia, en ils pajais
africans da lingua uffiziala portugaisae, en
Asia, Macau [en China], Goa [en India] e
Timor» (2). El ¢ uffizial en otg anteriuras
colonias portugaisas ed en la Guinea equa-
toriala, anteriura colonia spagnola:
— Cun la Brasilia (passa 200 milliuns ol-
mas) ¢ il portugais in linguatg d’'impur-
tanza mundiala. «Il guaud tropical da las

Amazonas ha ina surfatscha da 6,7 mil-
liuns km? (...). La part principala ¢ situa-
da en la Brasilia (...). Da la sanadad dal
guaud dependa quella dal clima mundial.
Il guaud tropical magasinescha 90-140
milliardas tons da CO,. Sch’ins al destrue-
scha vinavant producesch’ins enormas
quantitads da CO, en 'atmosfera» (wwf.
ch).

— Il Mogambique (strusch 29 milliuns ol-
mas) cun 2470 km da la costa africana vers
I'Ocean Indic.

— LAngola (strusch 26 milliuns olmas)
cun 1640 km da la costa africana vers 'At-
lantic.

— En il Golf da Guinea, part da 'Adlantic
african, én situadas la republica da Sao To-
mé e Principe (strusch dus milliuns olmas,
cun 209 km costas) e la Guinea equatoria-
la (passa in milliun olmas, cun 296 km
costas).

— La Guiné-Bissau (strusch dus milliuns
olmas) posseda 350 km da costa africana
vers I’Atlantic.

— Il Timor Leste (passa in milliun olmas)
posseda 620 km da la costa da I'insla da
Timor vers il Pacific e 'Ocean Indic.

— Il Cap Verd (passa 500000 olmas) cun
965 km da costas da sias inslas en ' Atlan-
tic african.

